yayturenpe koyki (BoDBREMHMEES)

sekor okay pe
otu siwenpa
ore siwenpa
esirotatpa
i=arkurkasi
koyayeaciw
anak ki korka
homar rera ne
a=yaykar kane
tumam noski
tumam sirkasi
a=mawtesure
u semkoraci
i=eok poka
i=ekot poka
ewenitara
hoski iki a p
citennepnere
ine-rok-pe kus
iruska kaspa p
sikanna kamuy
poniwne hike
u ne wa tap ne
kamuy turenpe

kamuy mawehe

aynu turenpe
i=turen kamuy
kamuy mawehe
easirana

yupke kamuy maw
u supkonoye

u sinis kar pe

u turimimse

u kantoy kar pe
kohumumatki
mosir so kurka
oran hum konna
kosepepatki
kenas ka us pe
u pe noya ne
koyaykar kane
u kay rusuy pe
u suptom orke
cikoekekke

u kay niwkes pe
u toy tukari
kohepitatpa

u ca etoko

otu mawsiro

ciekotekar

tapan kamuy maw

u yupke hike

u ran hum konna
koturimimse
kamuy maw tum
an=ukowente
tapape rekor
i=hayta ki kor
tu sinis utur

re sinis utur
a=ukookere

u not sepumkan
kotawnatara
a=ramkopaste p
heru kuwanno
sikanna kamuy
kamuy tumama
tumam sirka ta
u kekke hum ko
konaynatara
easirana

u husko an a p
citennepnere
easirana

u toni un wa

u tani un wa
(tuso) tu sinis utur
an=ukopiwe
easirana

a=kor rorunpe
a=kor tumunci
u yupke kaspa
heru tup a=ne
a=ne wa ne kor
kamuy turenpe
kamuy mawehe
u yupke kaspa
i=turen kamuy
kamuy mawehe
u yupke kaspa
u emkosama
kamuy maw utur
an=ukowente
isemtam sekor
u nep pitoho
i=turen kusu
i=turen pito
iruska kaspa

ki humi ne ya

tapan kamuy maw

1 yupke hike
kamuy maw tumu
an=ukowente
easirana
i=ekot poka
ewenitara

u sar ne kor pe
para op kunne
i=hankekaciw
i=tuymakaciw
u tek e kor pe
u nawkep say ne
i=hankeyaskar
i=tuymayaskar
i=ekot poka
i=ehayta kor

u not sepumka
konaynatara
kotawnatara
anak ki korka
i=ekot poka
ewenitara
ionuytasa
a=ekot pokayki

ewenitara

u ney ta pakno

u tumam sirka ta

u tam teske hum
konaynatara

u ney ta pakno
easirana

u hoskianap
citennepnere
ine-rok-pe kus
simoye siri
poro wa an pe
iki a ciki

u nitne yakne
kotom korkayki
tapanpe rekor
riten karip ne
koyaykar kane
a=ekot pokayki
ewenitara
i=ekot poka
ewenitara

u ney ta pakno
a=ekot pokayki

ewenitara

